                          Максатлар:

   Белем бирү.

   1 дән 10га кадәр санау күнекмәләрен, 5 кә кадәр саннарның урынын билгеләүне формалаштыру.

   Геометрик фигуралар турында белемнәрне үзләштерүне дәвам итү. Капма-каршы билгеләрне аеру күнекмәләрен ныгыту: зур-кечкенә, киң-тар, өс-ас      төшенчәләрен куллану.

   Кәгазь битендә ориентлашуны камилләштерү.

   Ел фасыллары турында белемнәрне тирәнәйтү.

   Тәрбияви.

   Математика эшчәнлеге аша табигатькә кызыксыну, соклану хисләре тәрбияләү.

   Үстерешле.

   Логик фикерләүне, хәтерне, игътибарлылыкны үстерү.

   Җиһазлау: нокталардан ясалган самолет рәсеме, геометрик фигуралар, ак битләр, мультимедия җиһазы, баскыч, кошлар, компьютер, экран.

   Таратма материал: нокталардан ясалган самолет рәсеме, геометрик фигуралар, ак битләр.

Шөгыль барышы: 
Тәрбияче. Балалар, әйдәгез әле бер-берегезгә карап елмаегыз,ә хәзер кунакларга үзебезнең елмаюны бүләк итик һәм исәнләшик. 

(СМС тавышы килә) 

Балалар кемдер безнең белән элемтәгә чыгарга тели ахрысы. Тыңлап карыйк әле. 

Математика тылсымчысы (экраннан). 

- Исәнмесез, балалар! Мин Математика иленең тылсымчысы булам. Сезнең математиканы яратканыгызны, саннар, геометрик фигуралар белән дус икәнегезне беләм. Шуңа күрә сезне үземнең тылсымлы илемә кунакка чакырам. Тик анда эләгер өчен биремнәрне үтәргә кирәк. Сез әзерме?

Әйе.

Апагыз өстәлендә биремнәр бар.

Тәрбияче: Мин сезгә шигъри табышмаклар әйтәм, сез җавапларын табып карагыз әле.
Конвертта.

Бирем: “Табышмак һәм җавап”.
1)     Тәңкә карлар сибелгән

Җир ап-акка күмелгән.

Чыршы, каен, имән

Кардан чикмән кигән.

Бу кайчак?                      (Кыш)
 2)    Яңгырлы да карлы

Ә каеннар сулы.

Бөреләр туп тулы -

Елның кай фасылы?      (Яз) 

 Җир ап-акка күмелгән.

 3)   Ашлыклар үсте,

Башаклар пеште;

Кояш пешерә,

Тиргә төшерә.

Халык ашыга,

Китә басуга,

Урагын ура,—

Бу кайчак була?                     (Җәй)
4)     Кырлар буш кала,

Яңгырлар ява.

Җирләр дымлана

Бу кайчак була?              (Көз)
 ( Балаларның җаваплары тыңлана) 
Хәзер  нинди ел фасыл? 

 Балалар: Яз. 

 Тәрбияче:  Балалар сез нинди яз айларын беләсез?

  Балалар: Март, апрель, май.

 Тәрбияче:  Яз ел фасылы ничә айдан тора?

 Балалар:  Өч.
 Тәрбияче: Язның нинди билгеләрен беләсез? 

  Балалар: Карлар эри, гөрләвекләр ага, агачлар яфрак яра, беренче чәчәкләр үсеп чыга-подснеңники
Тылсымчы: Булдырдыгыз, балалар, мин сезне математика илендә көтеп калам, рәхим итегез! 

Тәрбияче.Балалар, Математика тылсымчысының чакыруын кабул итәбезме? Сезнең анда барасыгыз киләме? 

Балалар. Әйе,барасыбыз килә. 

Тәрбияче. Нинди транспорт белән барганыбызны биремне дөрес үтәсәгез, барда билгеле булыр. Сезнең алдыгызда нокталар куелган битләр, шул нокталарны дөрес тоташтырсагыз, бер транспорт килеп чыгачак. 
Т: Балалар, сезнең рәсемнәрдә нәрсә килеп чыкты?

Б: Самолет.

Т: Әйдәгез хәзер без сезнең белән  Самолет уенын уйнап алыйк.

 Самолет уены. 

Кулларны җәеп бастык, 

Килеп чыкты самолет, 

Канатларны уңга, 

Канатларны сулга, 

1 -2, 1 – 2, 

Кулларны төшерәбез, 
Урынга утырабыз. (Паласка түгәрәкләнеп утыралар) 
Тәрбияче: Маршрутны билгеләдек, хәзер юлга чыксак та була.
???Тәрбияче: Балалар тылсымчы безгә сынаулар әзерләгән, юлыбыз җиңел булмас, ләкин авырлыкларны җиңеп чыгарга кирәк.

Беренче тукталыш “Фигуралар шәһәрчеге”.

Тәрбияче:Балалар, сез нинди геометрик фигуралар беләсез? Нинди төсләр беләсез? 
Балалар:Шакмак, турыпочмак, өчпочмак, түгәрәк, овал.
Тәрбияче: Әйдәгез хәзер “Кайсы фигура артык?” уенын уйнап алабыз.
Тәрбияче:Балалар, хәзер мин сезгә таблица күрсәтәм, игътибар белән карагыз һәм җавап бирегез.Фигуралар нәрсәсе белән охшаш һәм нәрсә белән аерылып торалар?

1)рәт-төсләре белән охшаш ( зурлыклары белән аерылып торалар)

2)рәт-формалары белән охшаш (төсе, зурлыклары белән аерылалар).

3)рәт-зурлыклары белән охшаш (төсе, формасы белән аерылалар).
Тәрбияче:Балалар, сезнең өстәлегездә геометрик фигуралар бар. Әйдәгез, алар белән эшләп алабыз:
1)Өчпочмакны иң уртага куябыз.

2)Аның уң ягына турыпочмакны куябыз.

3)Түгәрәкне сул ягына куябыз.

4)Шакмакны өчпочмакның өстенә куябыз.

5)Овалны өчпочмакның астына куябыз.

6)Шакмак белән овал арасында нинди фигура урнашкан?

Шушы фигуралардан нәрсәләр төзергә була?
Тәрбияче:Балалар, бераз ял итеп алыйк.
Ә хәзер бармаклар өчен гимнастика ясыйбыз. Барыбыз да бастык. 

Уң кулыбызны табыйк, (уң кулны күрсәтәләр) 

Әйдәгез санап карыйк. 

Башлыйк чәнтидән, иң кечтекидән. 

Чәнти була бер, исемсез-ике. 

Урта бармак –өч, 

Имән бармак – дүрт, 

Бишенчесе – баш бармак, 

Әнә нинди зур тармак. 

Менә биш күпме була. 

Бөкләгәч йодрык була. (Сул кул белән дә шундый ук күнегүләр эшлиләр) 
Урынга утырабыз. (Паласка түгәрәкләнеп утыралар) 

Тәрбияче. Менә без саннар шәһәрчегендә. Бу шәһәрдә кемнәр яши дип уйлыйсыз? 

Балалар. Саннар. 

Тәрбияче. Дөрес,балалар .Әйдәгез монда яшерелгән саннарны табып карыйк әле.(Балалар саннарны табып күрсәтәләр.) 
- 3 тән соң нинди сан килә ? 

- 2 санының күршеләрен атагыз. 

- Нинди сан 4 тән 1 гә зуррак? 

- Нинди сан 5 тән 2 гә кечкенә?
Тәрбияче: Балалар, биремнәрне төгәл үтәдегез. Менә без сезнең белән математика иленә килеп җиттек. Карагыз әле, бу тылсымлы илгәдә яз килгән бит.
Тәрбияче:  Язның төп билгеләре булып җылы яктан кошлар кайтуны әйтә алабыз.  Балалар безнең математика илебезгә дә  җылы яклардан кошлар кайтканнар. Мин сезгә аларны баскычларга утыртырга тәкъдим итәм.  

Безгә хәзер кызыл кошны өске баскычка, зәңгәр кошны иң киң баскычка, икенче баскычка яшел кошны, ә соры кошны иң аскы баскычка түгел, тар баскычка утыртырга кирәк. 

Т: Балалар. Карагыз әле, безгә монда нәрсәдер калдырганнар. Нәрсә микән ул? (сандык) Ачып карыйк әле. Моны безгә математика иленең тылсымчысы бүләк итеп калдырган. Балалар, тылсымчы сезнең эшчәнлегегез белән канәгать булып, сезгә матур күбәләкләр калдырган. Без сезнең белән аларны төркемгә кайткач буярбыз.
Әйдәгез хәзер үзебезнең бакчага кайтабыз, тылсымлы сүзләр әйтик. 

10 га кадәр саныйбыз, 
Зәңгәр күккә очабыз. 

(1 дән 10 га кадәр саныйлар һәм урыннарга утыралар)  Менә без кузгалдык та. (Экранда самолет күренә,самолет тавышы ишетелә) 
Балалар. 10 ...- 1 

Тәрбияче . Менә без кайтып та җиттек (самолёт тавышы) 

Тәрбияче:

Без бүген кая бардык?

Нәрсәгә утырып бардыгык? 

Юлда ниләр эшләдек? 

Сәяхәт ошадымы?
 Сау булыгыз!(Кунаклар белән)
